
LA PRESCHENTAZIUN DA L'EMNA

Co vegn fatga la previsiun da l'aura?

Ina broschura infurmescha davart la lavur da MeteoSvizra

B Lonn 2012 ha I'Uffizi federal per me-
teorologia e climatologia edi la bro-
schura «Previsiuns da I'aura: mesirar
per anticipar». La lavur da MeteoSviz-
ra che vegn preschentada en quella sa
lascha descriver en quatter pass. Pri-
mo: Instruments da mesiraziun plazzads
per terra, sin 'aua, en l'aria ed en 'univers
rimnan bleras datas meteorologicas. En in
segund pass calculeschan supercomputers
cumplexs models da l'aura. Sco terz pass
vegnan elavuradas cun las datas meteorolo-
gicas e cun models las previsiuns per ils pro-
xims dis. E la finala averteschan ils meteo-
rologs da malauras e da catastrofas natira-
las, cusseglian ils pilots e furnescha previ-
siuns spezialas per autoritads e privats.

La meteorologia en il passa
Inundaziuns, periodas da setgiras, huri-
cans—I'aura decida mintgatant davart vi-
ta e mort. Perquai han ils umans gia adi-
na empruva da chapir ses mecanissems.
Las precipitaziuns ed il vent vegnivan gia
mesirads en l'antica e la glieud crajeva
che l'aura vegnia influenzada da las stai-
las. Ozendi savain nus che quai vala su-
lettamain per il sulegl. Enturn il 350 a.C.
notescha il filosof grec Aristoteles sias ob-
servaziuns davart 'aria en ses manual ti-
tuld «Meteorologica» e creescha uschia la
noziun meteo-
rologia. Pli
tard én vegni-
das vitiers las
reglas da purs
ch’én enconu-
schentas  fin
oz: Surtut ils
purs empruvavan da s’orientar cun feno-
mens climatics pli u main regulars, sco
per exempel ils dis da chalira ubain ils
sontgs da glatsch.

Lemprim pass envers la previsiun da
l’aura moderna é sta 'invenziun dals ins-
truments da mesirar. Uschia ha il fisicher
talian Galileo Galilei fabritga 'emprim
termometer a la fin dal 16avel tschienta-
ner. Ses scolar, Evangelista Torricelli, ha
inventa il barometer 50 onns pli tard. La
temperatura e la pressiun da l'aria én fin
oz duas impurtantas indicaziuns per la
meteorologia. En il 19avel tschientaner
han ins pudi cumenzar a studegiar la ter-
za dimensiun — grazia als balluns d’aura.
En la medema epoca han ins entschet a
sviluppar raits da mesirar en gronds spa-
zis ed a barattar datas per pudair obser-
var il svilup da I'aura en in vast territori.
Il 1863 ha la Svizra construi ina rait na-
ziunala cun 88 staziuns. A I'entschatta
vegnivan ellas mo duvradas per la per-
scrutaziun dal’aura e dal clima— progno-
sas na vegnivan betg fatgas. Grazia a I'in-
sistenza dals purs han pliras gasettas cu-
menza a publitgar aura quotidiana a
partir da 'onn 1878. En Svizra ¢ vegni
funda 'onn 1881 a Turitg la Centrala
meteorologica svizra, ['organisaziun che
sa preschenta oz sco MeteoSvizra.

Mesirar ed observar
Per pudair predir 'aura dals proxims dis,
ston ils meteorologs I'emprim enconu-

Sguard en I'intern da la broschura.

scher las cundiziuns actualas. Per quest
intent sa servan els da differents apparats
da mesirar. Numerusas staziuns terrestras
mesiran las cundiziuns sin la surfatscha
da la terra; dapi il 19avel tschientaner
mesiran ils scienziads er las cundiziuns da
'atmosfera fin ad in’autezza da plirs kilo-
meters.

MeteoSvizra gestiunescha ina rait da
var 100 staziuns terrestras sin tut il terri-
tori naziunal e sin tut las autezzas. La sta-
ziun da meteo la pli auta da la Svizra ¢
Iobservatori Sphinx ch’¢ situd sin il Jung-
fraujoch (3580 m s.m.).

Ultra da las mesiraziuns da las staziuns
terrestras, examineschan ils meteorologs
I'atmosfera, per exempel cun balluns
emplenids cun idrogen ubain helium.
Tals balluns vegnan laschads muntar
duas giadas per di da la staziun atmosfe-
rica a Payerne fin ad in’autezza da 30 km,
nua ch'ils balluns schloppan. La sonda
ch'¢ fixada vi dal ballun mesira a moda
constanta la temperatura da laria, la
pressiun atmosferica, I'umiditad ed il
vent e trametta las datas via func a la sta-
ziun terrestra.

Il servetsch meteorologic na mesira
perd betg mo datas abstractas. Parame-
ters sco l'intensitad dals nivels, la vista
ubain ils tips da nivels po I'egl uman
examinar meglier ckils instruments.
Uschia giuditgeschan quasi 500 observa-
turs en 50 staziuns I'aura actuala suletta-
main ad egl. Las observaziuns ad egl ¢n
cunzunt preziusas per Paviatica.

Maletg da radar e da satellit
I po dar ck’i plova en in vitg sco da der-
scher cun sadellas, entant ch’il sulegl
traglischa en il vitg vischinant — ina situa-
ziun tipica da stad, cur chils urizis pon
esser fitg locals. Cunquai ch’els sa svilup-
peschan rapidamain, ési difficil da preve-
sair els. Ils radars meteorologics én ils ap-

parats da mesira che servan ad identifi-
tgar ils urizis.

Il radar da precipitaziuns funcziuna
cun undas electromagneticas: 'antenna
emetta in signal che vegn reflectd da la
zona da precipitaziuns (daguts da pliev-
gia, flocs da naiv, granella) e turna alura
al radar. A maun dal temp che passa dal
mument da I'emissiun dal signal elec-
tromagnetic fin al return dal signal re-
flectd, pon ins calcular la distanza da la
precipitaziun e localisar ella. Ultra da
quai po il radar er determinar I'intensi-
tad da las precipitaziuns e distinguer
tranter las differentas furmas da precipi-
taziuns.

Intgins fenomens meteorologics sco
ils urizis da stad én eveniments locals.
Auters, per exempel las zonas d’auta pres-
siun, pon influenzar 'aura d’entirs con-
tinents. Per als pudair anticipar meglier
surveglian satellits 'entira surfatscha da
la terra.

11 satellit Meteosat sgola sin in’autez-
za da 36 000 km sur il punct nua che
I'equator ed il meridian da Greenwich sa
taglian. Cunquai ch’el sa mova cun la
medema spertadad sco la terra, pari sco
sche sia posiziun fiss adina la medema.
Mintga 15 minutas trametta el in maletg
da la terra a Darmstadt en la centrala
dEUMETSAT («European Organisa-
tion for the Exploitation of Meterologi-
cal Satellites»). Grazia a la cooperaziun
da 26 pajais europeics én disponibels ma-
letgs da satellit actuals durant 24 uras
mintga di. Da Darmstadt vegnan ils ma-
letgs tramess per tut il mund enturn,
uschia clils spezialists da MeteoSvizra
pon quasi persequitar en temp real quai
che Meteosat «vesa.

Elavurar datas e models
MeteoSvizra retschaiva mintga di dapli
che 10 milliuns unitads da datas — e betg
sulettamain da la rait da mesiraziun sviz-
ra, mabain da 'entir mund. Tge succeda
cun questas datas? Ellas vegnan sutta-
messas ad ina controlla da qualitad, arcu-
nadas, elavuradas per ils servetschs mete-
orologics e per la clientella e la fin finala
integradas en ils models per predir 'au-
ra. Quels calculeschan cun furmlas ma-
tematicas 'andament da aura — la basa
da las previsiuns.

Laura resulta da process fisics en I'at-
mosfera ch’én ordvart cumplexs. Quels
sa laschan descriver approximativamain
cun equaziuns matematicas. Segund la
temperatura da 'aura, la pressiun e l'u-
miditad da l'aria ubain la spertadad dal
vent pon resultar divers process: nivels sa
furman, precipitaziuns u vents, zonas
d’auta e bassa pressiun. Ils models nume-
rics pon exprimer cun furmlas matema-
ticas tut quests fenomens.

Il problem da basa ¢ che las equaziuns
r’han betg in resultat analitic exact. Ils
meteorologs ed ils matematichers han
dentant chatta ina soluziun. Cun models
numerics s'avischinan els a la soluziun
exacta. Quellas avischinaziuns matema-
ticas pretendan calculaziuns extrema-
main cumplexas. Quai explitga pertge
ck’ils models numerics én sa sviluppads
parallelamain cun la meglieraziun da la
prestaziun dals computers.

Ils models numerics globals én perd
memia pauc precis per far previsiuns re-
giunalas u schizunt localas: En la val da
la Reuss ¢ il tschiel grisch e nivlus, dal’au-
tra vart dal Gottard tschorventa il sulegl
ils Tessinais. Caschanutta (Goschenen)
ed Iriel (Airolo) én situads a strusch 20
km distanza en lingia directa, tuttina na
pudess l'aura betg esser pli differenta.
Pervi da la gronda diversitad topografica
dala Svizra po l'aura variar entaifer in pi-
tschen territori. In model meteorologic
che servaa predir il svilup da l'aura sin in
territori da 16 kilometers n’¢ betg precis
avunda per nossas relaziuns. Perquai do-
vra e sviluppa MeteoSvizra er models nu-
merics per pitschens territoris da 'Euro-
pa Centrala e spezialmain dal territori al-
pin.

E perquai che 'aura n’enconuscha na-
gins cunfins procura l’Organisaziun me-
teorologica mundiala che las datas ve-
gnian barattadas en tut il mund.
Quest’organisaziun affiliada a las Na-
ziuns unidas prescriva precisamain tge
datas mesiradas che ston vegnir messas a
disposiziun en tge furma als pajais. Per la
Confederaziun ¢ MeteoSvizra responsa-
bel per il stgomi internaziunal.

Interpretar e preveder

Ils resultats da las diversas calculaziuns a
basa da models servan per elavurar las
previsiuns da 'aura. Ils meteorologs ana-
liseschan e cumpareglian ils models, con-
trolleschan els cun las datas mesiradas ac-
tualas u cun maletgs da webcams. Lexpe-
rientscha dals spezialists gioga ina rolla
fundamentala. Nagin computer na po —
fin oz — substituir lur cumpetenza ed ex-
pertisa.

A basa da tut las infurmaziuns avant
maun formulescha il meteorolog ina
prognosa en furma da text che vegn per
exempel publitgada en l'internet. Per re-
gla vegnan quellas actualisadas trais gia-
das a di.

La precisiun da las previsiuns depen-
da dalasituaziun meteorologica. Sche las
cundiziuns da 'aura én constantas, ¢ la
prognosa pli simpla e pli precisa. Sche
I’aura ¢ variabla, ¢ la prognosa pli diffici-
la e main segira. Prognosas a lunga vista
én anc adina difficilas. Tuttina han ozen-
di las prognosas per sis dis la medema

precisiun che las prognosas per las proxi-
mas 24 uras avevan 'onn 1968. Ils davos
onns munta il dumber da resultats exacts
per il proxim di a 85 pertschient. Las
prognosas per 2—5 dis constattan en 75
pertschient dals cas.

Avertiments e previsiuns spezialas
Suenter ina perioda da chalira da stad,
spetgan ils purs malpazientamain sin la
plievgia. Per ils parasguladers ¢ bun’aura
cur ch’igl ha vents termics ascendents.
Las spetgas envers 'aura ¢n usche diver-
sas sco ils umans. Perquai vegnan fatgas
differentas prognosas per differentas
gruppas d’interess.

Laura influenzescha er il traffic avia-
tic: urizis, vista reducida, ina pista da
glatsch u navaglias ¢n facturs ch’'impede-
schan il pilot da partir u d’atterrar. Ils ex-
perts da MeteoSvizra surveglian da di e
da notg las cundiziuns da I'aura enturn
ils eroports da Turitg e da Genevra e cus-
seglian ils pilots. La finamira dal ser-
vetsch da navigaziun aviatica ¢ da me-
glierar la segirtad e la regularitad dal traf-
fic aviatic.

Laria da 'atmosfera sa mova e trans-
porta tschertas substanzas sur lungas di-
stanzas, sco per exempel pulvra fina e
particlas radioactivas. Meglier ci’ils me-
teorologs enconuschan l'aura actuala e
meglier ch’els pon giuditgar il viadi da las
particlas nuschaivlas ch’arrivan en laria
tras incendis u accidents nuclears.

MeteoSvizra annunzia in alarm en
cas da malauras e da precipitaziuns fer-
mas u da navaglias. Sche quels feno-
mens vegnan accumpagnads d’ina ristga
d’inundaziuns, da bovas u da lavinas, én
era involvids 'Ufhzi federal d’ambient e
I'Institut per la perscrutaziun da naiv e
lavinas: A partir da Uonn 2011 ¢n ils
organs federals s'unids ensemen cun il
Servetsch seismologic svizzer e commu-
nitgeschan cuminaivlamain ed a moda
unifitgada ils alarms da privels da natira
a las autoritads ed a la populaziun.

In sguard en il futur

Las raits mundialas da staziuns d’obser-
vaziun pon anc vegnir schlargiadas e per-
fecziunadas: las zonas ch’én cuvertas mal,
sco ils oceans, pon vegnir pli accessiblas
grazia a novas tecnologias da satellits. En
Svizra vul ins precisar cun tecnicas mo-
dernas da radar las previsiuns per las pre-
cipitaziuns e per ils urizis da pitschens
territoris. A medem temp én spezialists
da l'entir mund vi da sviluppar metodas
per analisar pli precis las datas mesiradas
e vi da perfecziunar ils models numerics.
Ils servetschs meteorologics pon uschia
elavurar previsiuns a lunga vista adina pli
precisas ed augmentar la resoluziun spa-
ziala. Perd previsiuns cun ina segirtad da
tschient pertschient na vegnan mai ad es-
ser pussaivlas.

Considerond la gronda influenza da
Iaura sin 'economia, na fai betg surstar
ch’ils umans preferissan da far sez 'aura
che da predir laura stentusamain.
Uschia datti per exempel dapi ils onns
1950 experiments da laschar plover ils
nivels artifizialmain. Cristals da jodid
d’argient vegnan transportads cun agid
d’eroplans e da rachettas fin en ils nivels.
Ils cristals servan sco scherms da con-
densaziun per la vapur d’aua e provo-
cheschan uschia la furmaziun da daguts
da plievgia. Questa moda da «svidar» ils
nivels avant grondas manifestaziuns ¢
fitg chara e fitg dispitaivla. Pli probabel
vegn l'aura er a far en avegnir tge chel-
la vul.

